
Tir. 10. (9). Anjage cines Reidystages. — 1155, Okt. 15.

MG. Const. I, Rr. 158, &. 220.

Fridericus Dei gratia Romanorum imperator semper augustus abbati de Tegrinse
gratiam suam et omne bonum. Quia Deo auctore omnia in Italia gloriose peregimus,
sani et incol redeuntes, terram Theuthonicam propter absentiam nostram diversis
hinc inde malis perturbatam ad bonum pacis et tranquillitatis reformare intendimus.

A Bavaria itaque incipientes, ut maxima, que in ea exorta sunt, mala eradicemus et ad
pacem ear revocemus, curiam generalem Ratisbone a festo sancti Michahelis ad XIITI
dies celebrandam indiximus, cui te interesse sub obtentu gratiae nostre precipimus.

nie. 11 (10). Privileg fiir das Hersoatum Oejterveid) (Privilegium
minus). — 1156, Sept. 17.
W. €xben, Das Brivilegium Friedrich L. fitr das Hergogtum Defterveich, S. 137—139.
Bgl. Tangl, Jtichr. der Savigny-Stiftung, Germ. Abt., Bb. XXV, €. 258 .

In nomine sancte et individue Trinitatis. Fridericus divina favente clemencia
Romanorum imperator augustus. (1). Quamquam rerum commutatio ex ipsa corporali
institutione possit firma consistere vel ea, que legaliter geruntur, nulla valeant refra-
gatione convelli, ne qua tamen possit esse geste rei dubietas, nostra debet intervenire
imperialis auctoritas. (2). Noverit igitur omnium Christi imperiique nostri fidelium
presens etas et successura posteritas, qualiter nos eius cooperante gratia, a quo celitus
in terram pax missa est hominibus, in curia generali Ratispone in nativitate sancte
Marie celebrata, in presencia multorum religiosorum et catholicorum principum, litem
et controversiam, que inter dilectissimum patruum nostrum Hainricum ducem Austrie
et karissimum nepotem nostrum Hainricum ducem Saxonie diu agitata fuit de du-
catu Bawarie, hoc modo terminavimus, quod dux Austrie resignavit nobis ducatum
Bawarie, quem statim in beneficium concessimus duci Saxonie. (3). Dux autem Bawarie
resignavit nobis marchiam Austrie cum omni iure suo et cum omnibus beneficiis, que
quondam marchio Leupoldus habebat a ducatu Bawarie. (4). Ne autem in hoc facto
aliquatenus minui videretur honor et gloria dilectissimi patrui nostri, de consilio et
iudicio principum, Wadizlao illustri duce Boemie sentenciam promulgante et omnibus
principibus approbantibus, marchiam Austrie in ducatum commutavimus et eundem
ducatum cum omni iure prefato patruo nostro Hainrico et prenobilissime uxori sue
Theodore in beneficium concessimus, perpetuali lege sanctientes, ut ipsi et liberi eorum
post eos, indifferenter filii sive filie, iam dictum Austrie ducatum hereditario iure a
regno teneant et possideant. (5). Si autem predictus dux Austrie patruus noster et
uxor eius absque liberis decesserint, libertatem habeant eundem ducatum affectandi
cuicumque voluerint. (6). Statuimus quoque, ut nulla magna vel parva persona in eius-
dem ducatus regimine sine ducis consensu vel permissione aliquam justiciam presumat
exercere. (7). Dux vero Austrie de ducatu suo aliud servicium non debeat imperio,
nisi quod ad curias, quas imperator in Bawaria prefixerit, evocatus veniat; nullam
quoque expedicionem debeat. nisi quam forte imperator in regna vel provincias Austrie
vicinas ordinaverit. (8). Ceterum ut hec nostra imperialis constitucio omni evo rata
et inconvulsa permaneat, presentem inde paginam conscribi et sigilli nostri impressione
insigniri iussimus, adhibitis idoneis testibus, quorum nomina sunt hec: Pilgrimus patri-
archa Aquilegiensis, Eberhardus Salzeburgensis archiepiscopus, Otto Frisigensis epi-
scopus, Chunradus Pataviensis episcopus, Eberhardus Babenbergensis episcopus, Hart-
manus Brixenensis episcopus, Haertwicus Ratisponensis episcopus, Tridentinus epi-
scopus, domnus Welfo, dux Chunradus frater imperatoris, Fridericus filius regis Chun-
radi, Hainricus dux Karinthie, marchio Engelbertus de Istria, marchio Albertus de
Staden, marchio Diepoldus, Hermannus comes palatinus de Reno, Otto comes pala-




10 Nr. 12, Reiddfprud iiber die Maingdlle. 1157.

tinus et frater eius Fridericus, Gebehardus comes de Sulzbach, Rudolfus comes de
Swinshud, Engelbertus comes Hallensis, Gebahardus comes de Burchusen, comes de
Buthena, comes de Pilstein et alii quam plures.

(M) Signum domini Friderici Romanorum imperatoris invictissimi.

Ego Reinaldus cancellarius vice Arnoldi Maguntini archiepiscopi et archicancel-
larii recognovi.

Dat. Ratespone XV. Kal. Octobr., indictione IILI; anno dominice incarnationis
MCLVI, regnante domno Friderico Romanorum imperatore augusto; in Christo feli-
citer amen; anno regni eius qumto, |mpem secundo.

He. 12. (11). Reidysiptud) fiber bie mainsolle. 157, April 6.

MG. Const. T, N, 162, &, 225 7.

In nomine sancte et individue Trinitatis. Fridericus divina favente clementia
Romanorum imperator augustus.

Si ea que a predecessoribus nostris regibus et imperatoribus statuta et confir-
mata sunt nostris oraculis roboramus, si etiam illa que negligentie iactura corrupit
vel desuetudo inumbravit imperiali nostra auctoritate dilucidando corrigimus et in
melius comutamus, saluti nostre consulimus et regium ministerium susceptum a Do-
mino exercemus. Noverit igitur omnium Christi imperiique nostri fidelium presens
etas et successura posteritas, quod cum divina largiente gratia, Urbis et Orbis corona
et dignitate percepta, ab Ytalia redeuntes Wirzeburc venissemus, maxima civium ac
negociatorum querimonia nobis occurrit pro eo, quod a Babenberc usque Maguntiam
in fluvio Mogo nova et inconsueta omnique ratione carentia thelonea per plurima loca
a mercatoribus exigerentur eademque occasione frequentius expoliarentur mercatores.
Unde quia ex pte pc is debito pacientibus iniuriam nostrum est prebere
solatium, ex iudicio principum qui presentes erant, palatino comite Hermanno de Rheno
sententiam proferente, precepimus, ut in proxima nativitate Domini futura omnes,
qui in prefato flumine theloneum solebant accipere, nostro se conspectui presentarent
et sua thelonea imperatorum vel regum donationibus sibi esse collata per privilegia
coram posita monstrarent; ea vero thelonea, que imperatorie vel regie donationis auc-
toritate carerent, nostro iudicio perpetualiter amputarentur. Ad quam dumtaxat curiam
cum illorum nulli nostro se conspectui presentassent neque sua thelonea predictis ra-
tionibus roborassent, nos ex iudicio principum omnia thelonea a Babenberc usque
Maguntiam perpetualiter dampnavimus; exceptis tribus, quorum unum est apud Nu-
westat semper in mense Augusto per VII dies ante assumptionem sancte Marie et VII
post, et dantur de singulis novis navibus singuli ITII denarii; et apud Ascafenburc
similiter; tercium theloneum est apud Frankenfort, quod est imperiale. Ad tollen-
dam itaque omnis inconsueti thelonei occasionem seu nefande exactionis insolentiam
imperiali auctoritate precipimus, ut mercatores per Mogum ascendentes seu per ripam
fluminis, que via regia esse dinoscitur, funes trahentes nullus umquam occassione the-
lonei aut aliter quomodolibet inquietare presumat. Decernimus igitur, ut nullus re-
gum aut imperatorum seu aliqua alia ecclesiastica secularisve persona hanc nostram
institutionem infringere aut violare presumat, sed maneat eis quorum collata est usi-
bus perpetuo valitura. Quod si aliquis huic nostro privilegio in posterum temere con-
traire presumpserit, decernimus, ut penam centum librarum auri optimi camere nostre
componat et lmpera,torle proscriptioni subiaceat. Ceterum ut supradicte imperiales

vel rate semper et illibate permanere debeant, firmissimum
eis nostre auctoritatis robur accomodavimus. Quod ut verius credatur et ab omni-
bus diligentius observetur, presentem inde paginam conscribi et sigilli nostri impressione
insigniri fussimus, adhibitis idoneis testibus, quorum alii ab inicio rei sententiam prin-
cipum approbant, alii confirmationis huius fidlem amministrant. Testes vero sententie

